
Annotatsiya. Ushbu maqola avtomobil transporti orqali yuk tashuvlarini 

autsorsing asosida amalga oshirish jarayoniga ta’sir etuvchi ichki va tashqi omillarni 

kompleks tahlil qilishga bag'ishlangan. Tadqiqotda autsorsing qarorlariga korxona 

ichidagi resurs salohiyati, boshqaruv strategiyasi, moliyaviy imkoniyatlar kabi ichki 

omillar  davlat tomonidan tartiblar, geosiyosiy vaziyat, raqobat muhiti kabi tashqi 

omillar ta’siri o‘rganilgan. O‘zbekiston avtomobil yuk tashish bozori statistik 

ma’lumotlari asosida amaliy tahlil olib borilgan hamda autsorsing samaradorligini 

oshirish bo‘yicha tavsiyalar ishlab chiqilgan. Tadqiqot natijalari shuni ko‘rsatadiki, 

autsorsing qarorini qabul qilishda ichki va tashqi omillarning o‘zaro bog‘liqligini 

hisobga olish, xarajatlarni kamaytirishda TLK faoliyatida ham juda muhim.  

Kalit so‘zlar: avtomobil transporti, yuk tashuvlari, autsorsing, ichki omillar, 

tashqi omillar, logistika, 3PL, transport xizmatlari, O‘zbekiston, bozor tahlili  

Kirish. Avtomobil transporti orqali yuk tashishda ausorsing deganda, 

transport-logistika korxonasi (TLK) o‘zining shaxsiy zahirasi yoki boshqa moddiy-

texnik bazasidan foydalanish o‘rniga, uchinchi tomon logistika provayderlari (3PL) 

xizmatlarini jalb qilish orqali yuk tashish jarayonlarini tashqi manbalar hisobidan 

amalga oshirishi tushuniladi. Bugungi iqtisodiy sharoitda bunday yondashuv ko‘plab 

korxonalar uchun xarajatlarni sezilarli darajada qisqartirish, asosiy biznes 

yo‘nalishlariga ko‘proq e’tibor qaratish va operasion jarayonlardagi 

moslashuvchanlikni oshirishning samarali usuli sifatida keng qo‘llanilmoqda. 

Ushbu jarayonga ta’sir ko‘rsatadigan omillarni shartli ravishda ikki katta 

guruhga  ichki va tashqi omillarga ajratildi va  Tashqi omillar orasida iqtisodiy 

xarakterdagilari alohida o‘rin tutadi: bozordagi raqobat muhiti, xarajatlar tarkibidagi 

nomutanosibliklar, shuningdek, moddiy va siyosiy yo‘nalishdagi o‘zgarishlar. 

Texnologik jihatdan yesa yangi innovasiyalarning vujudga kelishi, raqamli 

transformasiya jarayonlari hamda sun’iy intellekt va aqlli tizimlarning logistikaga 

tatbiq yetilishi muhim omillar hisoblanadi. Bundan tashqari, korxonaning geografik 

joylashuvi va faoliyat yuritayotgan davlatning huquqiy tizimi, jumladan, transport 

sohasidagi davlat siyosati, soliq va bojxona tartiblari kabi qonunchilik bilan bog‘liq 

omillar ham logistika faoliyatining rivojlanishiga kuchli ta’sir ko‘rsatadi. Ichki 

omillarga kelsak, bularga korxonaning ausorsing bo‘yicha umumiy strategiyasi, 

asosiy faoliyat turi va qaysi xizmatlarga ustuvor e’tibor qaratilishi, moliyaviy ahvoli, 

ausorsing sohasidagi to‘plangan tajribasi, mavjud xizmatlarni moliyalashtirish 

imkoniyatlari kiradi. Shuningdek, texnologik tayyorgarligi yangi texnologiyalarni 

o‘zlashtirish va joriy yetish darajasi, shuningdek, xodimlarning malakasi va 

ausorsingni boshqarish uchun zarur bilim hamda ko‘nikmalarning mavjudligi ham 

muhim ichki omillar sirasiga kiradi.  Avtomobil transporti yuk tashuvlarini autsorsing 

orqali amalga oshirishda ichki omillar (moliyaviy imkoniyatlar, resurs salohiyati, 

strategik maqsadlar, boshqaruv qarorlari) va tashqi omillar ham shu qatorda bir xil 

kompleks ta’sir ko‘rsatadi. Bunda quyidagi ishlarni kompleks amalga oshirish tavsiya 

etiladi. Autsorsing qarorini qabul qilishdan oldin ichki resurslar va ehtiyojlarni to'liq 

tahlil qilish, provayder tanlashda xarajatdan tashqari sifat, ishonchlilik va 

moslashuvchanlik omillariga ham e'tibor qaratish, uzoq muddatli hamkorlik 

shartnomalarini tuzish orqali strategik bog'liqlik xavfini kamaytirish, provayder 

faoliyatini muntazam monitoring qilish va baholash tizimini joriy etish orqali 

ko‘pgina autsorsing jihatlarida samaradorlik olib keladi. 

1-rasm. Autsorsing xizmatlari rivojlanishiga ta’sir etuvchi asosiy omillar 

 

Tahlil va natijalar. Autsorsing xizmatlari rivojlanishiga ta’sir etuvchi omillarning 

kompleks tahlili shuni ko‘rsatadiki: texnologik omillar raqamli transformatsiya, AI 

va avtomatlashtirish autsorsing modellarini tubdan o‘zgartirmoqda, xizmat ko‘rsatish 

usullarini murakkablashtirmoqda va yangi huquqiy masalalarni keltirib chiqarmoqda.  

Iqtisodiy omillar esa xarajatlarning o‘zgaruvchanligi, investitsiyalardan qochish va 

asosiy kompetensiyalarga e’tibor qaratish autsorsingning asosiy haydovchi kuchlari 

bo‘lib qolmoqda, biroq moliyaviy natijalar ko‘pincha kutilgan darajaga yetmayapti.  

Bozor va raqobat omillari umumiy global raqobat bosimi autsorsingni 

kengaytirmoqda, biroq narx urushlari va sifat pasayishi xavfini ham keltirib 

chiqarmoqda. Huquqiy omillar normativ yuklamaning ortishi, qonunchilik 

o‘zgarishlarining tezligi va ma’lumotlar xavfsizligiga qo‘yiladigan talablar autsorsing 

samaradorligiga sezilarli ta’sir ko‘rsatmoqda. Operatsion va xavf omillari nazoratni 

yo‘qotish, provayderga bog‘liqlik va axborot xavfsizligi tahdidlari asosiy xavflar 

bo‘lib, ularni boshqarish uchun samarali monitoring va shartnoma mexanizmlari 

zarur. 

Xulosa. Avtomobil transportida yuk tashishni autsorsingga o‘tkazish  nafaqat 

xarajatlarni kamaytirish vositasi, balki strategik boshqaruv qaroridir. Uni 

muvaffaqiyatli amalga oshirish uchun korxona ichki imkoniyatlarini  va tashqi muhit 

omillarini tizimli ravishda tahlil qilishi shart. Kelgusidagi tadqiqotlarda turli soha va 

turli hajmdagi korxonalarda autsorsing samaradorligini baholash, ichki va tashqi 

omillar o‘rtasidagi bog‘liqlikni miqdoriy modellashtirish, shuningdek, provayder 

bilan hamkorlik munosabatlarining evolyutsiyasini o‘rganish muhim ilmiy va amaliy 

ahamiyat kasb etadi. Bunday tadqiqotlar autsorsing strategiyasini yanada asoslangan 

va moslashuvchan shaklda ishlab chiqishga xizmat qiladi. 

